
Yuqori xromli еyilishbardosh 300X28Н2Л markali oq cho‘yanning mustahkamligini 

oshirish bo‘yicha olib borilgan tadqiqot ishlari tahlil qilinadi. 300X28Н2Л qotishmasi 

induksion pechda suyuqlantirilib, molibden yordamida modifikatsiya qilinib, qotishmaning 

qattiqligi, kimyoviy tarkibi va tuzilishi o‘rganildi. 

300Х28Н2Л markali еyilishbardosh cho‘yanni molibden (Mo) bilan modifikatsiyalash 

mavzusi ilmiy-texnik jihatdan dolzarb bo‘lib, metallurgiya, mashinasozlik va energetika 

sohalarida keng qo‘llaniladigan yuqori chidamli materiallarni yaratishga qaratilgan. 

300X28N2L markali cho‘yan kimyoviy tarkibi quyidagicha: 

• Uglerod (C): 2,5–3,0% 

• Kremniy (Si): 0,7–1,4% 

• Marganes (Mn): 0,5–1,0% 

• Xrom (Cr): 25–30% 

• Nikel (Ni): 1,5–3,0% 

• Oltingugurt (S): 0,08% dan oshmasligi kerak; 

• Fosfor (P): 1,0% dan oshmasligi kerak. 

• Temir (Fe): asosi 

Molibden bilan modifikatsiyalashning maqsadi. Molibden – bu qotishma element 

bo‘lib, u: 

– karbidlar (Mo₂C) hosil qilib, strukturaning mustahkamligini oshiradi; 

– donalarning o‘sishini cheklab, nozik struktura hosil qiladi; 

– еyilishga va issiqlikka chidamlilikni oshiradi; 

– qattiqlik va zarbaga chidamlilikni yaxshilaydi; 

Modifikatsiya usullari: 

Molibden qo‘shilishi quyma jarayonida amalga oshiriladi (odatda 0,3–1,5% gacha). 

Toza element shaklida yoki ferromolibden sifatida qo‘shiladi. 

Induksion pechida 300Х28Н2Л qotishmaga molibdenni modifikator sifatida 0,1% 

miqdorda qo‘shilgan holda olib borilgan tadqiqot natijasida quyidagi ko‘rsatkichlar olindi: 

namunaning yuza qismlaridagi HRB bo‘yicha qattiqligi 117,9 va 124,4 ni, markaz qismidagi 

qattiqligi 126,7 ni, HRB bo‘yicha o‘rtacha 123,0,  Brinell bo‘yicha HB-538 ni tashkil etdi.  

300Х28Н2Л qotishmaga 0,1 % li molibden modifikator sifatida qo‘shilganda olingan 

kimyoviy xossalar natijalari. 

 

Kimyoviy xossalari va strukturasi o‘rganilganda quyidagi natijalar olindi.  

 

1-jadval 

Modifikator C Si Mn P S Cr Ni Мо 

Мо -0,1% 2,7 0,41 0,6 0,069 0,014 26,1 1,9 0,013 

1-rasm.  Qotishmaning mikrostruktura ko‘rinishi 

Namunaning mikrostrukturasi (evtektik austenit, oq cho‘yan), yuqori ledeburit asosida 

birlamchi sementitning ustunli kristallari.  Xrom karbidlari yuqori ledeburit tuzilmalari 

orasida temir-xromomarganes karbidlari bilan qoplangan. 

Molibden modifikatsiyasi 300Х28Н2Л markali cho‘yanning strukturaviy va mexanik 

xossalarini sezilarli darajada yaxshilaydi. 

Optimal miqdordagi Mo qo‘shilishi strukturani noziklashtirib, karbid fazalarni hosil 

qiladi va materialning еyilishga chidamliligini oshiradi. 

Bu modifikatsiya usuli ayniqsa og‘ir yuklama ostida ishlaydigan detallarda, masalan, 

turbinalar, nasos qismlari, maydalagichlar uchun foydalidir. 

